........... البارت الخامس ................

اول شي اشحالكم ... نسيت اذكر فـ البارت اللي طااف موقف 

ان حمدة اعتذرت من امها عن ييتها لبيت ابوها ،، لان ريلها فـ الشغل ،، وخالد تعباان ..

يالله نبدأ البارت الخامس .....

روضه  وهي زاايغه : اسمعني اسمعني حمد لا اتحرج 

حمد : انتي مينونه والا هبله سايره عند البنت بدون موعد

روضه : حبيت اسويلها مفأجاه 

حمد : لا والله 

روضه : والله اشدراني ان سارت عند امها 

حمد : وها بيت منو 

روضه : بيت ابوها تراه ميثاء عايشه عند ابوها ومرت ابوها وما ادري انها سارت عند امها واتولهت عليها 

حمد : يا سلام والحين شو بتسرين عندها بيت امها 

روضه خاطرها بس ما بتقول عن حمد يحرج  : لا 

روضه اول ما ردت البيت دقت ع ميثاء  ،، 

ميثاء  استانست ان ربعها حاسين بغيابها اليوم : هلاا  هلاا والله 

روضه : ويعه ويعه والله 

ميثاء انصدمت : بلاج  رواضي شو فيج 

روضه : انتي  مينونه والا هبله << " جمله حمد "   ليش ما قلتي انج ف بيت امج 

ميثاء : ليش شو استوى 

روضه : سرت عندكم البيت ويقولج حمد نزلني وروح ع طوول بدون ما يتريا وخدامتكم اللي ما فيها مذهب بندت الباب وخلتني برع 

ميثاء : هههههههههههههههههههههههههههههههه الله ياخذ بليس إيما 

روضه : جب لا تضحكين عقب يه اللي فيه مذهب اخوج  اللي يستهبل 

ميثاء : فديت اخوي جسووم 

روضه : والله من شفته اتخاديت زغت منه اتعرفين ان كان ورااي وانا ارمس خدامتكم اللي ما فيها مذهب وانا اعيد السالفه حقه وقالي انزين دقي ع اخوج وسار زقر مرت ابوج ودخلتني داخل وعقب يه حمد 

ميثاء : جاان يتي عندي انزين 

روضه : حمد قالي  والحين شو تبين اتسرين عندها بس حسيت ان يطنز لو قلت هي بيني كف ع ويهي 

ميثاء : خساره والله كنت ابا اشوفج 

روضه : اشوفج  باجر ف المدرسة وليش غايبه اليوم ويا الرااس ؟؟

ميثاء :  كنت تعبانه 

روضه : يالله عيني ،، قولي فيج رقااد يالله انا بخليج 

ميثاء :  توج داقه زايغه ع الرصيد

روضه : بطرشيلي 200 ريال بس  بتم وياج لين الصبح 

ميثاء : بس اجلبي ويهج احسلج 

روضه : هههههههههه يالله بااي 

ميثاء : هههههههههههههههههههههههههههه مع السلامه يقولون  خخخخ

روضه : اللى اللقاء 

ميثاء : God bay

روضه : خخخخخخ  بس خلااص  مع السلامه 

ميثاء : خخخخخ مع السلامه 

حميد  وهو يالس ومستااانس يقرأ رد رد ،، ويدوور رد إبداعي يميزني ،، 

وثاني رد كـان 

اخوي راقي بأسلوبي  الصراحه موضوع حلو وانا بعد احاتي ناس ما دشو من يوم ويارب اترد ع موضوعك واعرف عذرها لأني احاتيها

حميد اوويه منو يحاتي ها ليكون هي نفسها ابداعي  لا لا انا اعرف ميود برمسه باجر وبشوف منو يطري شو بتريا لين باجر الحين خ اخلص قرايت الردود و برمسه 

ومن الرددود

تسلم اخوي والصراحه موضوع حلووو وع الاقل ما انحاتي حد وانا ما شاء الله علي 24 يالسه ع المنتدى ما افج لصقه احم احم فديتني والله 

حميد : ماشاء الله عليج 

الصراحه انا ما دشيت البارحه كنت اكتب الواجبات خخخخخخخ مشكله بنات المدارس والله 

حميد : يحليلج 

  انا ما دشيت البارحه لاني ما كان لي بارض وتسلم اخويه ع الموضوع 

حميد : هايل كلهم ما دشوا البارحه والله ما حسيت فيهم 

ردت إبداعي يميزني : تسلم اخوي ع الموضوع امم وانا عذري ان كان علي امتحان وكنت ناويه اليوم انزل موضوع اني ما بدش لين ما اخلص امتحانات وعقب ماشي اعذاار ان شاء الله وتسلم مره ثانيه 

حميد وقلبه يدق دق دق دق  : الله يوفقج ياربي وتنجحين و اشوفج مداومه ع المنتدى انا بسويلي منتدى بس عسبج شو بلااني اتخبلت ارد عليها شو مينون انا ارد عليها عنبو ما رديت ع اللي قبلها برد عليها هي خ اسير ارمس ميووود 

حميد يدق ع مايد مايد : هلاا هلااا باللي يحاتي ناس

حميد : هه هه هه ،، سخيف منو اتحاتي انته 

مايد : احم احم ،، ما انخبر 

حميد : مالت يالله عن الاستهبال 

مايد : اتخاف اللي احاتيهم نفس اللي اتحاتيها 

حميد : بدينا ف المصاخه ارمس يالله 

مايد : ياخوي اعرف انك اتحاتي ابداعي يميزني ، بس انا كنت احاتي غرور 

حميد منصدم : ع كيفك احاتي ابداعي يميزني 

مايد : انا اربيعك واعرف كل شي عنك 

حميد انحرج :  خ ابند احسلي مول مالي خاطر 

مايد : خلك ويا بنات المدارس 

حميد : باي 

مايد : هههههههههههههههههههه باي 

.

.

جاسم من عقب ما شااف روضه وهو متخبل وخااطره يعرفـ اسمها قاال بيدق ع اخته يمكن يعرف عنها ،، ويعرف اسمها 

وع طوول جاسم ع ميثاااء ...

جاسم يدق ع ميثاء : ترن  ترن  ترن 

ميثاء الكل داقلي اليوم  من الصبح ما صخ تلفوني بس والله احسن من التفكير : هلا هلا والله باللي يشوفونه يتخربطون ف مكانهم 

جاسم : هههههههههههههههههههههههههههه اربعتج الخديه 

ميثاء : حراام عليك لا اتقول عن رواضي جيه 

جاسم وهو مستانسه اسمها روضه : والله انها خديه انا وراها وسمعيتها وهي ترمس وهي ولا اتعرف 

ميثاء : امبلا كانت اتعرف بس  زاغت يوم شافتك 

جاسم : ليش اخوف

ميثاء : ههههههههههههههههههه لا بس  يعني انصدمت 

جايم : اها اوكيك انتي شحالج وشو اخبارج 

ميثاء : تمام الحمدلله تولهت عليكم 

جاسم : ادلين البيت 

ميثاء : وانت ما اتولهت علي

جاسم : الله يعلم اني متوله عليج اكثر عنج بعد 

ميثاء  :ادل البيت 

جاسم : هههههههههههههههههههههههه يالله بخليج الحين بسير عند الربع 

ميثاء : توك دااق شو بلاكم اليوم زايغين ع الرصيد 

جاسم : بتعطيني رصيد برمسج 

ميثاء : ههههههههههههههااااي مالت عليك انته ورضوه 

جاسم : الحين روضه شلها 

ميثاء : هي بعد رمستني شوي وبندت يوم قلتلها توج داقه قالت لو بتعطيني 200 برمسج لين الصبح 

جاسم : حليلها تستاهل اليوم يت البيت ع الفاضي 

ميثاء : هيه فديتها والله وفديت روحها 

جاسم :  يالله انزين انا الحين بنزل مع السلامه 

ميثاء : مع السلامه 

.

.

.

.
مع مروور  الايام والشهور والبنات يذاكرون ويمتحنون ويترويون اخر يوم للامتحانات اما عن حال الشباب مثل ما هو مقالب وسوالف واللي هيمان بالحب واللي ينتظر اجابه  واللي يفكر بطيف هاي واللي يفكر كيف يحب واللي يتريا الموافقه يعني حالتهم صعبه الصرااحه خخخخخخخخ 
اما الكبار عزايم و سوالف واعراس...

ميثاء قدرت تتأقلم ويا الموقف وما بيدها اتسوي شي ما بتقدر اتغير الماضي  ، وكان تفكيرها كله ف الامتحانات 

انتهت اياام الامتحانات والكل يضحك  ومستانس 

خوله فـ المدرسه : كللووووووووليش 

روضه : اششش فضحتينا اييه شو ها 

خوله : جب  شو مستانسه ههههههههههههههههه

ميثاء : الحمدلله خلصنا والله يالله نتريا النتايج  وإن شاء الله خير

خوله : اتريي النتايج بروحج والله ما صدقت اخلص ما بحاتي النتايج ان شاء الله ناجحه 

روضه : جب انتي ما ينخاف عليج شاطره 

خوله : اذكري الله 

روضه : لا والله عيوني مب حاره 

خوله : اذكري الله 

روضه  :لا الاله الا الله

العنود : خلصنا اخيرا خلصنا الحين بجابل النت الحين 

نوره وهي اتقلد صووت العنود : متفيجه الحين بجابل النت الحين 

العنود : ^^ مره اللي يسمع مول ما بتجابلينه 

نوره : جب 

كل وحده اتفكر شو بتسوي فـ الصييف اللي بتسير النادي واللي بتلعب الحين بيبدا الجد 

فـ  الموول عبدالله ع طوول ماشي غير سالفة زواجه مب قادر خلااص مل ما صدق ان ها الشهرين مرو  بسرعه ..  وهو يرمس سلطان وهو متحمس 

عبدالله : الحين لا تيلس تتعلث ما عندك شي 

سلطان : النااس يسلمون 

عبدالله : وعليكم السلام 

سلطان : انا قتلك تم وفالك طيب 

عبدالله  وهو شوي وبيطير:  يالله الحين سير بسررعه 

سلطان : انزين مب الحين يوم برد البيت 

عبدالله : يالله رد البيت شيخه ف البيت 

سلطان  :خخخخخخخخخخ ياخي اسكت عني طفرت منك 

عبدالله : اففف 

سلطان  :لا اتخليني اقولك اتريا بعد شهر نتريا فيه محمد 

عبدالله : دخيلك لا اتريا ساعه والا اتريا 30 يوم 

سلطان : ههههههههههههههههههههههه

حمـد  ومـن يووم شـافـ خووله وهو  ع طوول سرحااان بطيفهـا ،، وع طوول يفكر ان يفتح الموضووع ويفكر متى بيخطبها ويتزوجها ^^ 

حمد وقال بيسال اخته 

حمد  وهو  متردد : اممم روضه 

روضه  : هلاا 

حمد  وبعد يفكر يقول وإلا لا: ابا اقولج شي 

روضه مهتمه للموضوع  : قوول 

حمد  بعده متردد : امممم 

روضه  : بلاااك قول يالله 

حمد : الصراحه ما اعرف من وين ابدأ

روضه : من البدايه 

ودخلت ام حمد : انا اعرف شو تبا يا ولدي 

حمد : شو ابا يا اماايه 

ام حمد : تبا تتزوج 

حمد انصدم : اشدراج 

ام حمد : انا امك واعرفك ما توقعت منك يا حمد بدال ما اتقولي ياي اتقول حق روضه 

حمد : انا انا كنت بقولج بس

ام حمد : لا بس ولا شي

حمد  ويروح يبوس راس امه : ولله كنت بقولج يا امايه بس قلت اشوف روضه 

ام حمد : ما علينا من ها الرمسه انا عندي البنت اللي ف بالي 

حمد : امااايه انا اخترت البنت 

ام حمد : كيف ياسلاام بس باجي اتقولي امايه انا يبت عيال 

حمد : امايه لا تفهميني غلط 

روضه : استهدوا بالله بلاكم  امايه خ نسمع حمد وانعرف منو هي وانشوف انتي منو تبين  وبنقارن 

ام حمد : لا والله اللي اباه ما في احسن عنها 

حمد : اماايه انا اللي بتزوج وانا اللي بعيش وياها مب أنتي 

ام حمد :  اصبر اعرف منو هي البنت عقب قول 
حمد وهو متضايق : منو هي

ام حمد : اخت اربيعتك روضه خوله 

حمد وجنه ما يسمع : اماايه انا ابا وحده وخاطري فيها 

ام حمد : وشو فيها هااي 

حمد : ما اعرف بس انا ابا وحده  فـ خاطري 

ام حمد وبدت اتعصب : ومنو هاي اللي تباها وين شفتها 

حمد : ابا اربيعت روضه ما اعرف اسمها شفتها يوم كنت ف المدرسه عندهم 

روضه  انصدمت : أي وحده 

حمد : اللي هاك اليوم تاخرت عليج وهي كانت واقفه وياااج 

روضه : ههههههههههههههههههههههههههههههههه

حمد : ويعه ليش تضحكين 

ام حمد : منوه هاي روضوه 

روضه : امااااااااااااايه هي نفسها خوله 

ام حمد : ونعم الاختيار يا ولدي

حمد  استانس من الخاطر عرفت اسمها يااي  وهو محمره : مبرووك 

رووضه : ههههههههههههههههههههههههه شو انا اللي بتزوج انت يا الغبي انا اللي اقولك مبروك 

حمد : هي صح الله يبارك فيكم 

ام حمد  :اتخاده الولد  ، الله يرحمك يا أبو حمد كان يتمنى يشوف ها اليوم 

حمد و روضه : الله يرحمه ويغمد روحه الجنه 

 فليل سلطان يرمس أبوه وأمه ،، عن موضووع عبدالله ،، اللي أبو سلطان حفظ ها الاسطوانه اللي يعيدها ولد اخوه من 3 سنين وهو يبا خوله ،، وخولة رافضه ،، 

سلطان يفتح الموضوع مره ثاانيه ..

سلطان : ابويه مثل ما اتعرف عبدالله يبا خوله من متى ؟؟

ابو سلطان : نسال اختك وانشوف رأيها 

سلطان : ومن متى البنات لهم رأي

ابو سلطان : لهم راي اكييد ،، بغييب وإلا ما بغييت  

سلطان : اماايه سيري شوفي بنتج العنيده شو رايها 

ام سلطان : وافديت بنتي كبرت واستوت حرمه 

سلطان : يالله امايه دخيلج سيري شوفيها 

ام سلطان : انزين اصبر لين الصبح 

سلطان : لا ابا اعرف الحين 

ام سلطان:  يالله الحين بسير وان شاء الله خييير

خلود وهي تلعب ويا عمر كالعاده لازم يتضاربون 

خلو د : عموور لا تضربني مليت 

 عمر : اطلعي برع وانا ما بضربج 

خلود : حلاااام ابا العب  معاك 

عمر : حبيبي بعطيج حلاوه سيري فوق 

خلود ودمعت عيونها : انت ما اتحبني وانا ما احبك حمار 

عمر انصدم ليش جيه اتقول انا ما العب ويا حد ف البيت غيرها حراام 

وساار عمر كالعادة يلحق خلود عسب يراضيها خلود الدلوعه ...

.

.

نوره ترمس ف الفون عسب اتقوول حق اربيعتها اتفاقهم وكان اتصاال سريييع ما طاال دقيقتين ..

العنود اتصلت فـ نوره 

 العنود : يالله نوره الحين بدش المنتدى يالله دشي وياي 

نوره : يالله اوكيك 

العنود : اقولج لا تنسين 

نوره : ما نسيت ويا راسج 

العنود  :يالله بااي 

نوره: بااي 

.

.

ام سلطان وصلت حجرة بنتها ادق الباب طق طق طق 

خوله : ادخل 

ام سلطان :  يا سلاااام ع بنتي الحلوه 

خوله : امااااااااااايه بكبرها عندي ف الحجره حياج  الله نورتي  حجرتي 

ام سلطان : الله يحيج منوره بوجودج 

خوله وترمس شرات العيايز  :اشحالج وشو ها الغيبه  ،، وشحال العيال وابو العيال ،، 

ام سلطان دمعت عيونها :  الحمدلله ربي يعافيج 

خوله  انصدمت : بلاااج اماايه 

ام سلطان  : بفتقدج 

خوله  :ليش امايه انتو نويتو اني ادرس برع 

ام سلطان : أي دراسه برع اعقلي يالله خليني ارمسج 

خوله  :ها امايه عيل 

ام سلطان : حبيبتي خوله انتي كبرتي 

خوله : احم احم اعرف 

ام سلطان وهي تضحك : واتعرفين النصيب ما ايي غير مره وحده 

خولخ  :منو قال 

ام سلطان :  امايه ويدتي 

خوله : ايام اول جيه يقولون امايه لا الحين نصيب البنت ماشالله كل ساعه 

ام سلطاان : خخخخخخخخخخخخخخخخ

خوله : فديت ها الضحكه 

ام سلطان : يالله ممكن عاد نرمس فـ الجد

خوله : يالله امااايه دشي ف الموضوع ع طوول

ام سلطان : اماايه عبدالله ولد عمج ياي يخطبج 

خوله وعيونها شوي وبتطلع  وبكل قوه : لاااااااااااااااااااااااااااااااا يعني لاااااااااااااااااااااااااااااا

ام سلطان : ليييييييييش

خوله  :ها ما يستحي  ع ويه يه خطبني وانا فـ اول ثنوي وقتله لا والحين يعني اونه بغير راي فيه مالت 

ام سلطان : عيب الولد شارنج 

خوله : وانا بايعتنه 

ام سلطان :  ما يردون بها الطريقه فكري و عندج يومين 

خوله : لو عندي 10 سنين اتزوج عبدالله لا يعني لا 

ام سلطان : بشوف ابوج شو بيقول

خوله : ابووي ما بيقول شي بس خ سلطان يسكت واايد شايل خاطر عيال عمي 

اذا عمي بنفسه ما يعرف عن عيال

ام سلطان وعصبت :
ها شو تبوون ها البااارت طوويل واايد بعد 

خـلص ها البارت اتريوني فـ البارت السادس 

يحليله حمد من متى يتريا خولة ؟؟
خولة بتوافق ع عبدالله وإلا لا ؟؟
وجداان بنشوف بتظهر فـ ها البارت ؟

حميد المتيم بيقدر يتعرف ع إبداعي ويعرفنا عليها ؟
منو فيهم ابداعي اممم العنود وإلا نوره ؟؟
عمر بيراضي خلود وإلا ؟؟<<  يحليلهم اليهال ..
